
Eigendum og umsjónarmönnum þessara stofnana ber að sjá um, að börn og 
unglingar fái þar ekki aðgang né hafist þar við. 

Börnum innan 12 ára er bannað að vera á almannafæri eftir kl. 8 að kvöldi 
á tímabilinu frá 15. sept. til 15. apríl, og ekki seinna en kl. 10 á tímabilinu 15. apríl 
til 15. sept., nema í fylgd með aðstandendum sínum. 

Börn 12—14 ára mega ekki vera á almannafæri eftir kl. 10 að kvöldi á tíma- 
bilinu frá 16. sept. til 15. apríl, og ekki eftir kl. 11 síðd. á tímabilinu frá 15. apríl 
til 15. sept., nema í fylgd með aðstandendum sínum. 

Foreldrum eða húsbændum barnanna ber, að viðlögðum sektum, að sjá um að 

ákvæðum þessum sé framfylgt. 

5. gr. 
Börn innan 14 ára aldurs mega ekki selja blöð eða bækur, nema með fengnu 

leyfi barnaverndarnefndar. 

- 6. gr. 
Brot gegn reglugerð þessari varðar sektum sem brot segn barnaverndarlögum. 

Skal farið með mál vegna þeirra brota eins og segir um slík mál í barnaverndar- 
lögum. 

Reglugerð þessi öðlast þegar gildi. 

Þetta birtist hér með til eftirbreytni öllum þeim, sem hlut eiga að máli. 

Í dóms- og kirkjumálaráðuneytinu, 13. nóvember 1941. 

Hermann Jónasson. 

Gústav A. Jónasson. 

REGLUGERÐ 

fyrir bátabryggjuna og bátauppsátrið á Blönduósi. 

1. gr. 
Sýslunefnd Austur-Húnavatnssýslu kýs þriggja manna nefnd til þess að hafa á 

hendi alla yfirumsjón með bryggjunni og bátauppsátrinu. Að minnsta kosti 2 af 
nefndarmönnum skulu eiga heima á Blönduósi eða nágrenni kauptúnsins. Kosning 
þessi gildir fyrir 3 ár í senn, en á hverju ári skal kosinn einn maður í nefndina 
í stað eins, er árlega fer úr henni, sem skal vera eftir hlutkesti 1. og 2. ár. Nefndin 
kýs sér formann úr sínum flokki og ræður bryggjuvörð, er má vera utan nefndar, 
og semur um borgun fyrir störf hans. 

Formaður kallar nefndina saman á fund, þegar hann álítur þess þörf, eða 

bryggjuvörður krefst þess. 
Nefndarmenn fá þóknun fyrir störf sín í þarfir bryggjunnar eftir reikningi, er 

sýslunefnd úrskurðar. 

2. gr. 
Bryggjuvörður skal hafa alla umsjón og eftirlit með bryggjunni, bátauppsátrinu, 

tækjum þeim, er fylgir hvoru tveggja, allri notkun og nauðsynlegum aðgerðum. 
Hann skal sjá um, að bátar séu ekki látnir hanga í krönunum svo að til baga geti 
orðið fyrir þá, er nota þurfa bryggjuna, og hegða sér í öllu eftir fyrirmælum 
reglugerðar þessarar, og skulu allir þeir, er nota bryggjuna, bátauppsátrið eða tækin, 
skyldir að hlýða fyrirskipunum hans í því efni. 

3. gr. 
Bátar hafa rétt til þess að leggjast að bryggjunni og nota tæki hennar til afferm- 

ingar og hleðslu í þeirri röð, er þeir koma að henni. Þó skulu bátar þeir, er flytja 
póst, hafa rétt til þess að leggjast að henni tafarlaust, til að afferma póstinn. 

d. gr. 
Allar skemmdir, sem bryggjan og áhöld hennar verða fyrir af mannavöldum, 

skal sá bæta að fullu, er tjóninu veldur. Skipstjóri er ábyrgur fyrir tjóni, er skip 
hans veldur, og hefur þá bryggjusjóður haldsrétt í skipi þangað til tjón er bætt eða 
trygging sett fyrir því. 

ð. gr. 

Þegar vörur eru fluttar í skip eða úr við bryggjuna, er hlutaðeigendum heimilt 

að láta þær liggja á bryggjunni, svo sem rúm leyfir, allt að 24 klukkustundir, en 

hlýða skulu þeir fyrirskipunum bryggjuvarðar, og sjá um að vörunum sé hagrætt 

þannig, að ekki tálmi afnotum bryggjunnar eða tækja hennar. Þó er bryggjuverði 

heimilt, ef nauðsyn krefur, að krefjast þess, að varan sé flutt strax af bryggjunni, 

eða láta flytja hana á kostnað eiganda. Bryggjuvörður getur bannað alla ónauðsyn- 
lega umferð um bryggjuna. 

6. gr. 

Hver, sem notar bryggjuna, tæki hennar eða bátanaustið, skal greiða fyrir það, 
sem hér segir: 

1. Fyrir báta, sem ganga til fiskveiða frá Blönduósi: 
a) Fyrir afgreiðslu við bryggjuna greiðast 4 kr. á mánuði. 
b) Fyrir að setja slíka báta upp eða fram með setningartækjum bryggjunnar 

greiðist 1 kr. í hvert sinn fyrir smábáta, kr. 1,50 fyrir 4—6 manna för og 
2 kr. fyrir stærri báta. 

ce) Fyrir geymslu á bátum í bátauppsátri því, sem nú er, skal greiða: 
' Á steypta pallinum efst á uppsátrinu 6 kr. um mánuðinn fyrir venju- 

legan uppskipunarbát eða 60 kr., ef samið er fyrir allt árið. 
Annars staðar í uppsátrinu skal greiða fyrir uppskipunarbát 4 kr. um 

mánuðinn eða 40 kr. um árið en kr. 2,50 fyrir minni báta eða 24 kr. um árið 
Verði nýtt bátauppsátur byggt, skal bryggjunefnd ákveða gjald fyrir 

geymslu á bátum þar í samræmi við þessi gjöld. 
Afgreiðsla skipa á Blönduósi á forgangsrétt á að seyma í bátauppsátr- 

inu svo marga báta, sem að áliti bryggjuvarðar eru nauðsynlegir vegna fram- 

og uppskipunar. 

2. Öll aðkomuskip og aðkomubátar, sem mældir eru til lestatals, skulu greiða 

í bryggjugjald kr. 0,15 af hverri nettósmálest í hvert sinn er þau leggjast að 
bryggju, þó aldrei minna en kr. 1,50. 

7. gr. 
Vörugjald skal greiðast af öllum vörum (lifandi dýr meðtalin), sem fluttar eru 

af eða á skipsfjöl um bryggjuna, með þeim undantekningum er nú skal greina: 
a) Vistir og aðrar nauðsynjar handa skipum og bátum til eigin notkunar, sem 

fluttar eru úr landi. ; 
b) Póstflutningur og farangur ferðamanna. 
c) Efni og áhöld til bryggjunnar. 

Aldrei skal taka tvisvar sinnum gjald af sömu vöru.

8. gr. 185 
Vörugjaldið skal reikna eftir máli eða þyngd með umbúðum. Brot úr gjald- 13. nóv. 

einingu skal reiknast sem heil gjaldeining. Fara skal eftir farmskrá skipa við út- 
reikning vörugjalds, og er skipstjóri skyldur að láta bryggjuverði í té eftirrit af 
farmskrá skipsins. Sé engin farmskrá, skal skipstjóri eða formaður skipsins eða 
bátsins gefa drengskaparvottorð um vörumagn það, sem skip hans hefur fermt eða 
affermt. Þyki bryggjuverði ástæða til, getur hann hvenær sem er látið ákveða 
vörumagnið á þann hátt, sem hann telur hentugast. Reynist vörumagnið meira en 
upp var gefið, greiði útserð skipsins kostnaðinn. 

Ef ýmsar vörutegundir eru í sömu sendingu, skal reikna vörugjaldið eftir þeirri 

tegund, sem hæsta gjald skal greiða af. 
Vörur skal flokka eftir því, sem vörugjaldskrá til tekur, og gjald greiðist eins 

og þar segir. 

9. gr. 

Vörugjaldskrá. 

1. flokkur: Gjald kr. 0.25 fyrir 100 kg: Kol, salt, sement og tilbúinn áburður. 
2. —- Gjald kr. 0.40 fyrir 100 kg: Aðrar vörur, sem reiknast eftir þyngd. 
3. — Gjald kr. 0.06 fyrir hvert teningsfet: Timbur. 
4. —- Gjald kr. 0.10 fyrir hvert teningsfet: Önnur vara, sem reiknuð er 

eftir máli. 

ð. — Gjald kr. 0.75 fyrir hverja tunnu: Olía, benzín, smurningsolía. 
6. —— Gjald kr. 0.20 fyrir hverja tunnu: Tómar tunnur. 
7. — Gjald kr. 0.40 fyrir hverja tunnu: Kjöt, slátur, síld o. fl. 
8. Gjald kr. 2.00 fyrir hvern grip: Hestar, nautgripir. 
9. — Gjald kr. 0.30 fyrir hverja skepnu: Sauðfé. 

10. --— Gjald kr. 5.00 fyrir stykki: Bátar, bifreiðar. 
Gjaldskrá þessi miðast við það, að varan sé flutt á bátum milli bryggju og skips. 

Liggi skip það, sem fermir eða affermir, við bryggjuna, greiðist 50% hærra vöru- 
gjald en að framan greinir. 

; 10. gr. 
Bátar, heimilisfastir á Blönduósi, greiði bryggjugjöld sín mánaðarlega nema 

öðruvísi semjist um við bryggjuvörð. 
Aðkomuskip greiði lestargjöld sín áður en skipið lætur úr höfn. 
Bryggjusjóður hefur haldsrétt í hvers konar skipi fyrir ógreiddum Þbryggju- 

gjöldum, sem þeim ber að borga. Vörugjald af aðfluttum og útfluttum vörum fellur 
í gjalddaga þegar er þær eru komnar á bryggju, og hefur bryggjusjóður haldsrétt 
í vörunum þar til er vörugjald er greitt, eða trygging sett fyrir greiðslu þess. 

11. gr. 
Ágreiningi milli bryggjuvarðar og notenda bryggjumannvirkjanna má skjóta til 

bryggjunefndar og þaðan undir úrskurð sýslunefndar Austur-Húnavatnssýslu. 

12. gr. 

Bryggjuvörður skal hafa á hendi innheimtu á öllum tekjum bryggjunnar og báta- 
uppsátursins. Skulu þær lagðar í sérstakan sjóð, er nefnist Bryggjusjóður, og ávaxt- 
ist í Sparisjóði Húnavatnssýslu. 

Bryggjuvörður skal gera reikning yfir tekjur og gjöld bryggjusjóðs og senda 
hann oddvita sýslunefndar Austur-Húnavatnssýslu fyrir 31. janúar ár hvert.

13. gr. 
Bryggjusjóður skal vera undir umsjón sýslunefndar Austur-Húnavatnssýslu, og 

skal honum eingöngu varið til umbóta og aðgerðar á bryggjunni, tækjum hennar og 

bátauppsátrinu. 
14. gr. 

Brot móti reglugerð þessari varða sektum allt að 400 kr. og fer um mál út af þeim 

sem almenn lögreglumál. Sektirnar renna í bryggjusjóð. 

15. gr. 
Öll gjöld samkvæmt reglugerð þessari má taka lögtaki. 

16. gr. 
Með reglugerð þessari er úr gildi felld reglugerð fyrir bátabryggjuna og bátaupp- 

sátrið á Blönduósi frá 30. ágúst 1932 og breyting á þeirri reglugerð frá 17. júlí 1934. 

Bráðabirgðaákvæði. 

Til 1. janúar 1942 greiði Kaupfélag Húnvetninga og Sláturfélag Austur-Húnvetn- 
inga aðeins hálf gjöld samkvæmt reglugerð þessari, en frá þeim tíma greiði félögin 

full gjöld eins og aðrir. 

Reglugerð þessi staðfestist hér með samkvæmt lögum nr. 76 14. nóvember 1917, 
til þess að öðlast gildi þegar í stað og birtist til eftirbreytni öllum þeim, sem hlut 

eiga að máli. 

Atvinnu- og samgöngumálaráðuneyið, 13. nóvember 1941. 

Ólafur Thors. 
Vigfús Einarsson. 

REIKNINGUR 

yfir tekjur og gjöld Styrktarsjóðs Christians konungs hins Tíunda og Alexandrine 

drottningar til styrktar fátækum sjómannaekkjum í Reykjavík árið 1940. 

Tekjur: 

1. Sjóður í ársbyrjun (Stj.tíð. 1940 B., bls. 391): 
a. Ríkisskuldabréf .........000000.0...... A kr. 7000.00 

b. Bankavaxtabréf ..........0000 0... — 6100.00 

c. Bankainnstæða .........02.0 0... — 789.20 kr. 13889.20 

2. Vextir: 

a. Af ríkisskuldabréfum .......2000000 00. kr. 385.00 

b. — Þbankavaxtabréfum ......... FIRIR —  292.50 

c. — bankainnstæðu #........00200 0. — 6781 = — 745.31 
Kr. 14634.51 


